
Mae'r adroddiad hwn yn dwyn ynghyd argymhellion a 
wnaed gan bwyllgorau'r Senedd o ganlyniad i'w 

Cyfnod 1 o'i gynnydd drwy'r Senedd. Cyhoeddir 
ymateb y Gweinidog i adroddiadau’r Pwyllgorau ar 
dudalen we'r Bil. 

Dylai’r Gweinidog roi’r wybodaeth ddiweddaraf i’r Senedd am drafodaethau 
Llywodraeth Cymru â Llywodraeth y DU ynghylch y materion sy’n dal heb eu 
datrys, sef cydsyniad Gweinidog y Goron a throsglwyddo cymhwysedd 
deddfwriaethol ar gyfer caniatáu gorsafoedd cynhyrchu ynni ar y môr rhwng ymyl 
y môr tiriogaethol ac ymyl parth Cymru. (Pwyllgor Deddfwriaeth, Cyfiawnder a’r 
Cyfansoddiad) 

Trefniadau pontio  

Dylai’r Gweinidog gyhoeddi amserlen ddangosol yn nodi pryd y penderfynir ar y 
trefniadau pontio i’r gyfundrefn newydd. (Pwyllgor Newid Hinsawdd, Amgylchedd 
a Seilwaith) 

Adnoddau 

Rhaid i Lywodraeth Cymru a chyrff cyhoeddus gydweithio i ddod o hyd i’r ffyrdd 
mwyaf effeithiol o ddarparu’r cyngor arbenigol sydd ei angen ar draws gwahanol 
leoliadau daearyddol. Dylai’r Gweinidog adrodd yn ôl i’r Pwyllgor hwn ar gynnydd 
o fewn y 6 mis nesaf. (Pwyllgor Newid Hinsawdd, Amgylchedd a Seilwaith) 

Is-ddeddfwriaeth - cyffredinol 

Dylai’r Gweinidog adolygu’r Bil a rhoi ar ei wyneb wybodaeth sydd eisoes yn 
hysbys, er enghraifft, am y gofynion sydd ar bobl neu swyddogaethau y mae’n 
rhaid i bobl eu cyflawni, a phwy yw’r bobl hynny, fel bod gwell cydbwysedd rhwng 
yr hyn y gofynnir i’r Senedd ei gymeradwyo, a pha fanylion a geir yn y Ddeddf o 
ganlyniad, a beth a adewir i is-ddeddfwriaeth. (Pwyllgor Deddfwriaeth, Cyfiawnder 
a’r Cyfansoddiad) 

Dylai’r Gweinidog ddarparu i’r Senedd restr glir, lawn a manwl o’r holl bwerau 
dirprwyedig yn y Bil, gan gyfeirio at eu lleoliad, eu math a’r weithdrefn graffu 
benodol ar eu cyfer. (Pwyllgor Deddfwriaeth, Cyfiawnder a’r Cyfansoddiad) 

Dylai Llywodraeth Cymru gyhoeddi amserlen fanwl ar gyfer paratoi a chyhoeddi’r 
is-ddeddfwriaeth sy’n deillio o’r Bil a, lle bo’n briodol, ar gyfer ymgynghori ar yr is-
ddeddfwriaeth honno. (Pwyllgor Newid Hinsawdd, Amgylchedd a Seilwaith) 

Dylai Llywodraeth Cymru gyhoeddi darnau allweddol o is-ddeddfwriaeth mewn 
drafft ac ymgynghori â rhanddeiliaid cyn bwrw ymlaen â’r fersiynau terfynol 
(Pwyllgor Newid Hinsawdd, Amgylchedd a Seilwaith) 

Dylai’r Gweinidog sicrhau bod digon o amser ar gael i bwyllgorau’r Senedd 
ystyried y darnau allweddol o is-ddeddfwriaeth yn y Bil a fydd yn dilyn y 
weithdrefn gadarnhaol. (Pwyllgor Newid Hinsawdd, Amgylchedd a Seilwaith) 

Dylai’r Gweinidog sicrhau bod fersiynau digidol o’r is-ddeddfwriaeth sy’n deillio o’r 
Bil, a chanllawiau a dogfennau cysylltiedig, ar gael mewn un man ar y rhyngrwyd 
sy’n hawdd ei gyrchu i’r cyhoedd, cyrff cyhoeddus a datblygwyr. (Pwyllgor Newid 
Hinsawdd, Amgylchedd a Seilwaith) 

Finance – general 

Mae’r Pwyllgor yn fodlon, ar y cyfan, ar oblygiadau ariannol y Bil fel y’u nodir yn yr 
Asesiad Effaith Rheoleiddiol, yn ddarostyngedig i’r sylwadau a’r argymhellion yn yr 
adroddiad hwn. Os bydd newidiadau sylweddol yn cael eu gwneud i'r Asesiad 
Effaith Rheoleiddiol o ganlyniad i’r argymhellion a wneir yn yr adroddiad hwn, 
mae’n bosibl y bydd y Pwyllgor am drafod y newidiadau hynny'n fanylach. 
(Pwyllgor Cyllid) 

Mae’r Pwyllgor yn credu bod y papur methodoleg a ddarparwyd mewn perthynas 
â’r Bil hwn yn fodel arfer da ar gyfer Deddfwriaeth yn y dyfodol. Felly, rydym yn 
argymell bod Llywodraeth Cymru yn ystyried cynnwys manylion o’r fath, a 
ddefnyddir i lywio’r amcangyfrifon cost sy’n deillio o bob Bil, o fewn Asesiadau 
Effaith Rheoleiddiol, yn hytrach nag fel dogfennau ar wahân, fel mater o 
egwyddor. (Pwyllgor Cyllid) 

Mae’r Pwyllgor yn argymell bod y Gweinidog yn gwneud y canlynol a bod y 
wybodaeth yn cael ei chynnwys mewn Asesiad Effaith Rheoleiddiol diwygiedig, ar 
ôl Cyfnod 2: 

• gwneud gwaith modelu pellach i nodi’r costau a’r manteision i gymunedau 
a/neu bartïon â diddordeb sy’n deillio o’r Bil. Dylai’r wybodaeth hon gynnwys 
dadansoddiad i ddangos yr ystod bosibl o gostau a manteision a allai godi; a 

• darparu enghreifftiau neu ragor o wybodaeth am gyfranogiad y gymuned, 
sut mae hynny’n gweithio ar hyn o bryd, pwy sy’n cymryd rhan a sut y gallai 
newid o ganlyniad i’r Bil. (Pwyllgor Cyllid) 

Mae’r Pwyllgor yn argymell bod y Gweinidog yn gwneud rhagor o waith o ran y 
buddion ariannol sy’n deillio o broses gydsynio symlach. Dylid cynnwys y 
wybodaeth hon mewn Asesiad Effaith Rheoleiddiol diwygiedig, ar ôl Cyfnod 2. 
(Pwyllgor Cyllid) 

Mae’r Pwyllgor yn argymell bod y Gweinidog yn darparu rhagor o wybodaeth am 
sut y bydd ffioedd yn amrywio o dan y drefn newydd, o gymharu â’r drefn 
bresennol, ac effaith hyn ar randdeiliaid perthnasol. (Pwyllgor Cyllid) 

Mae’r Pwyllgor yn argymell bod y Gweinidog yn darparu rhagor o wybodaeth am y 
broses sy’n gysylltiedig â’r trothwy dewisol, gan gynnwys a allai’r hyblygrwydd hwn 
arwain at rywfaint o amrywioldeb yn yr effeithlonrwydd a amlinellir yn yr Asesiad 
Effaith Rheoleiddiol. (Pwyllgor Cyllid) 

Mae’r Pwyllgor yn argymell bod unrhyw adolygiad ôlweithredu yn asesu costau a 
buddion cyffredinol y drefn gydsynio newydd ac a yw hyn yn bodloni’r 
disgwyliadau a nodir yn yr Asesiad Effaith Rheoleiddiol. (Pwyllgor Cyllid)  

Rhan 1 - Prosiectau seilwaith arwyddocaol 

Dylai Llywodraeth Cymru ymgysylltu â rhanddeiliaid ar y meini prawf yn Rhan 1 i 
ddatrys pryderon cyn i’r Bil gwblhau ei daith drwy’r Senedd. (Pwyllgor Newid 
Hinsawdd, Amgylchedd a Seilwaith) 

Adran 17 

Dylai’r Gweinidog egluro pam nad meini prawf cysylltiedig yr meysydd yn adran 17 
wedi eu cynnwys ar wyneb y Bil (Pwyllgor Newid Hinsawdd, Amgylchedd a 
Seilwaith) 

Dylai’r Gweinidog: 

▪ ddarparu eglurder a chyfiawnhad manwl dros gynnwys atal llifogydd a 
mwynau (yn adran 17(4)(b) ac (c) yn y drefn honno) fel mathau o 
brosiectau y gellir eu hychwanegu at gwmpas y Bil (os a phan ddaw’n 
ddeddf) drwy is-ddeddfwriaeth; 

▪ esbonio pam na chafodd meini prawf ar gyfer y math o ddatblygiad a 
fyddai’n dod o dan feysydd atal llifogydd a mwynau eu cynnwys ar 
wyneb y Bil wrth ei gyflwyno. (Pwyllgor Deddfwriaeth, Cyfiawnder a’r 
Cyfansoddiad) 

Fel yr awgrymwyd gan randdeiliaid, er mwyn galluogi ymgynghoriad cyhoeddus, 
dylai’r Gweinidog ystyried defnyddio’r weithdrefn uwchgadarnhaol wrth wneud 
rheoliadau o dan adran 17(1) sy’n gwneud darpariaeth ar gyfer prosiectau sy’n 
ymwneud â’r meysydd atal llifogydd a mwynau. (Pwyllgor Deddfwriaeth, 
Cyfiawnder a’r Cyfansoddiad) 

Rhan 2 – Gofyniad am gydsyniad seilwaith 

Adran 22 

Dylai’r Gweinidog egluro ei safbwynt ar gynnwys darpariaeth “optio i mewn” yn y 
gyfundrefn prosiectau seilwaith arwyddocaol ac esbonio a yw’n ystyried y gellid 
defnyddio’r pŵer yn adran 22 o’r Bil i hwyluso gweithdrefn o’r fath. (Pwyllgor 
Newid Hinsawdd, Amgylchedd a Seilwaith) 

Dylai’r Gweinidog ddarparu manylion a rhesymau ychwanegol ynghylch pam y 
mae angen y pŵer i wneud rheoliadau yn adran 22 yn ychwanegol at y pŵer yn 
adran 17. (Pwyllgor Deddfwriaeth, Cyfiawnder a’r Cyfansoddiad) 

Yn ogystal ag argymhelliad 8 (yr argymhelliad uchod), dylai’r Gweinidog egluro’r 
canlyniadau pe bai adran 22 yn cael ei dileu o’r Bil, a beth fyddai’r Gweinidog yn 
cael ei atal rhag ei wneud na ellid ei gyflawni gydag adran 17. (Pwyllgor 
Deddfwriaeth, Cyfiawnder a’r Cyfansoddiad) 

Adran 24 

Dylid diwygio adran 24 i gynnwys manylion yr hyn y gall cyfarwyddyd a wneir o 
dan is-adran (1) ei gynnwys. Gellir diwygio’r Bil hefyd i gynnwys pŵer i wneud 
rheoliadau sy’n ddarostyngedig i’r weithdrefn gadarnhaol ddrafft sy’n galluogi 
diwygio’r rhestr hon. (Pwyllgor Deddfwriaeth, Cyfiawnder a’r Cyfansoddiad) 

Dylid diwygio adran 24 i’w gwneud yn ofynnol bod cyfarwyddyd a wneir o dan is-
adran (1) yn cael ei osod gerbron y Senedd, a bod datganiad i gyd-fynd ag ef i holl 
Aelodau’r Senedd. (Pwyllgor Deddfwriaeth, Cyfiawnder a’r Cyfansoddiad) 

Adran 25 

Dylai’r Gweinidog gyflwyno gwelliannau i adran 25 i fandadu cyhoeddi canllawiau 
mewn perthynas â’r amgylchiadau pan gaiff Gweinidogion Cymru ddefnyddio 
pwerau cyfarwyddo o dan adran 22 neu 24. (Pwyllgor Newid Hinsawdd, 
Amgylchedd a Seilwaith) 

Dylai’r Gweinidog gyflwyno gwelliannau i adran 25 i bennu terfyn amser erbyn 
pryd y mae’n rhaid i’r Gweinidog ymateb i gais cymwys gan ddatblygwr am 
gyfarwyddyd o dan adran 22 neu 24. (Pwyllgor Newid Hinsawdd, Amgylchedd a 
Seilwaith) 

Rhan 3 – Gwneud cais am gydsyniad seilwaith  

Dylai’r Gweinidog gyhoeddi canllawiau i randdeiliaid ar arfer gorau a safonau 
disgwyliedig ar gyfer ymgynghori â’r gymuned (Pwyllgor Newid Hinsawdd, 
Amgylchedd a Seilwaith) 

Dylai’r Gweinidog gyflwyno gwelliannau i’r Bil i roi mwy o eglurder mewn 
perthynas â phrosesau ymgynghori a chyhoeddusrwydd. Dylai’r Gweinidog 
ystyried darpariaethau Deddf Cynllunio 2008 fel man cychwyn. (Pwyllgor Newid 
Hinsawdd, Amgylchedd a Seilwaith) 

Adran 30 

Yn ei hymateb i’r Adroddiad hwn, dylai’r Gweinidog nodi’r amserlenni ar gyfer 
gwneud rheoliadau o dan adran 30. O ystyried pa mor allweddol yw 
ymgynghoriad cyhoeddus i’r gyfundrefn newydd, dylai’r Gweinidog gyhoeddi’r 
rheoliadau drafft ac ymgynghori arnynt. 

Adran 31 

Dylid diwygio adran 31 o’r Bil fel bod manylion y swyddogaethau y cyfeirir atynt 
yn is-adran (5), y caniateir eu cynnwys mewn rheoliadau a wneir o dan is-adran 
(4), yn cael eu rhestru ar wyneb y Bil. Gellir diwygio’r Bil hefyd i gynnwys pŵer i 
wneud rheoliadau sy’n ddarostyngedig i’r weithdrefn gadarnhaol ddrafft sy’n 
galluogi diwygio’r rhestr hon. (Pwyllgor Deddfwriaeth, Cyfiawnder a’r 
Cyfansoddiad) 

Adran 33 

Dylid diwygio adran 33(2)(a) o’r Bil i ddatgan bod yn rhaid i Cyfoeth Naturiol 
Cymru, ac unrhyw gorff/person hysbys arall, gael hysbysiad o unrhyw gais am 
gydsyniad seilwaith. (Pwyllgor Deddfwriaeth, Cyfiawnder a’r Cyfansoddiad) 

Adran 34  

Dylid diwygio adran 34 o’r Bil i ychwanegu manylion y gofynion y caniateir eu 
gosod, ac ar bwy, drwy reoliadau o dan is-adran (1)(b). Gellir diwygio’r Bil hefyd i 
gynnwys pŵer i wneud rheoliadau sy’n ddarostyngedig i’r weithdrefn gadarnhaol 
ddrafft sy’n galluogi diwygio’r rhestr hon. (Pwyllgor Deddfwriaeth, Cyfiawnder a’r 
Cyfansoddiad) 

Dylid diwygio adran 34 o’r Bil fel bod manylion y swyddogaethau y cyfeirir atynt 
yn is-adran (2) y gellir eu rhoi drwy reoliadau a wneir o dan is-adran (1) yn cael eu 
rhestru ar wyneb y Bil. Gellir diwygio’r Bil hefyd i gynnwys pŵer i wneud 
rheoliadau sy’n ddarostyngedig i’r weithdrefn gadarnhaol ddrafft sy’n golygu y 
gellid diwygio’r rhestr hon. (Pwyllgor Deddfwriaeth, Cyfiawnder a’r Cyfansoddiad) 

Adran 38 

Dylai’r Gweinidog egluro’r newid y bydd yn mynd ati i’w wneud i adran 38 o’r Bil, 
yn unol â’n sylwadau bod yr adran hon yn cynnwys un pŵer i wneud rheoliadau 
yn is-adran (1). Yn benodol, dylai’r Gweinidog egluro a yw gwelliant yn cael ei 
gyflwyno i newid y cyfeiriad yn is-adran (3) o fod yn gyfeiriad at ‘is-adran (2)’ i fod 
yn gyfeiriad at ‘is-adran (1)’, neu a fydd angen gwelliant mwy sylweddol i wneud y 
newidiadau sydd eu hangen i adran 38. (Pwyllgor Deddfwriaeth, Cyfiawnder a’r 
Cyfansoddiad) 

Rhan 4 – Archwilio ceisiadau 

Adran 42 

Mewn ymateb i’r Adroddiad hwn, dylai’r Gweinidog nodi’r amgylchiadau lle mae’n 
ystyried y gellid penderfynu ar gais drwy ymchwiliad. (Pwyllgor Newid Hinsawdd, 
Amgylchedd a Seilwaith) 

Dylai’r Gweinidog egluro’r pwerau sydd yn adran 42 o’r Bil, a darparu’r manylion 
angenrheidiol amdanynt. (Pwyllgor Deddfwriaeth, Cyfiawnder a’r Cyfansoddiad) 

Dylid diwygio adran 42 o’r Bil i nodi manylion y weithdrefn ar gyfer sefyllfaoedd 
pan fo’r corff sy’n gwneud penderfyniadau yn cael ei newid o fod yn awdurdod 
archwilio i Weinidogion Cymru, ac i’r gwrthwyneb. (Pwyllgor Deddfwriaeth, 
Cyfiawnder a’r Cyfansoddiad) 

Adran 43 

Dylid diwygio adran 43 o’r Bil fel bod yr egwyddorion sy’n gysylltiedig â phŵer 
mynediad, yn ogystal ag unrhyw gyfyngiadau neu feini prawf a ddylai fod yn 
berthnasol wrth wneud y rheoliadau, fod ar wyneb y Bil. (Pwyllgor Deddfwriaeth, 
Cyfiawnder a’r Cyfansoddiad) 

Dylid diwygio’r Bil fel bod y weithdrefn graffu gadarnhaol ddrafft yn gymwys wrth 
arfer y pŵer i wneud rheoliadau yn adran 43. (Pwyllgor Deddfwriaeth, Cyfiawnder 
a’r Cyfansoddiad) 

Adran 45 

Dylid diwygio adran 45 o’r Bil fel bod manylion y caniateir eu rhoi mewn 
rheoliadau ynglŷn â swyddogaethau cynrychiolydd penodedig y cyfeirir atynt yn 
is-adran (6) yn cael eu rhestru ar wyneb y Bil. Gellir diwygio’r Bil hefyd i gynnwys 
pŵer i wneud rheoliadau sy’n ddarostyngedig i’r weithdrefn gadarnhaol ddrafft 
sy’n golygu y gellid diwygio’r rhestr hon. (Pwyllgor Deddfwriaeth, Cyfiawnder a’r 
Cyfansoddiad) 

Rhan 5 – Penderfynu ar geisiadau am gydsyniad seilwaith 

Adran 52 

Dylai’r Gweinidog gyflwyno gwelliannau i sicrhau mai Gweinidogion Cymru yw’r 
penderfynwyr diofyn ar gyfer prosiectau seilwaith arwyddocaol. Er gwaethaf hyn, 
dylai’r Gweinidog sicrhau bod y Bil yn cynnwys darpariaethau i alluogi 
Gweinidogion Cymru i gyfaryddo bod gan awdurdod archwilio y swyddogaeth o 
benderfynu ar y cais o dan amgylchiadau penodol penodedig. Dylai rheoliadau 
bennu'r meini prawf y mae'n rhaid eu cymhwyso wrth wneud cyfarwyddyd o'r 
fath. (Pwyllgor Newid Hinsawdd, Amgylchedd a Seilwaith) 

Dylai’r Gweinidog gyhoeddi’r meini prawf ar gyfer penderfynu ar gyfarwyddyd o 
dan adran 52. (Pwyllgor Newid Hinsawdd, Amgylchedd a Seilwaith) 

Dylai’r Gweinidog ddarparu rhagor o fanylion ac eglurder ynghylch pam y mae 
angen y pŵer i wneud rheoliadau yn adran 52. (Pwyllgor Deddfwriaeth, 
Cyfiawnder a’r Cyfansoddiad) 

Os cedwir adran 52(1), dylid diwygio’r Bil i’w gwneud yn ofynnol i reoliadau sydd 
i’w gwneud o dan adran 52 fod yn ddarostyngedig i’r weithdrefn gadarnhaol 
ddrafft. (Pwyllgor Deddfwriaeth, Cyfiawnder a’r Cyfansoddiad) 

Adran 53 

Dylai’r Gweinidog esbonio pam yr oedd y mater o flaenoriaeth datganiadau polisi 
seilwaith dros gynlluniau cenedlaethol yn dal i gael ei ystyried ar ôl cyflwyno’r Bil. 
(Pwyllgor Newid Hinsawdd, Amgylchedd a Seilwaith) 

Dylai Llywodraeth Cymru ymgysylltu â rhanddeiliaid i fynd i’r afael â phryderon am 
yr angen am ddatganiadau polisi seilwaith o dan adran 53 i lenwi bylchau polisi 
mewn cynlluniau cenedlaethol. (Pwyllgor Newid Hinsawdd, Amgylchedd a 
Seilwaith) 

Dylai’r Gweinidog gyflwyno gwelliannau i sicrhau bod datganiadau polisi seilwaith 
yn cael eu hystyried a’u cytuno gan y Senedd. (Pwyllgor Newid Hinsawdd, 
Amgylchedd a Seilwaith) 

Adran 55 

Dylid diwygio adran 55 o’r Bil i gynnwys manylion am y materion y caiff yr 
awdurdod archwilio neu Weinidogion Cymru eu diystyru wrth benderfynu ar gais 
am gydsyniad seilwaith. Gellir diwygio’r Bil hefyd i gynnwys pŵer i wneud 
rheoliadau sy’n ddarostyngedig i’r weithdrefn gadarnhaol ddrafft sy’n galluogi 
diwygio’r rhestr hon. 

Adran 56 

Dylai’r Gweinidog gyflwyno gwelliannau i nodi ar wyneb y Bil amserlen fanwl ar 
gyfer y cyfnod o 52 wythnos ar gyfer penderfynu ar gais. (Pwyllgor Newid 
Hinsawdd, Amgylchedd a Seilwaith) 

Dylai’r Gweinidog ymgynghori â rhanddeiliaid cyn gynted â phosibl i sicrhau bod 
yr amserlenni ar wyneb y Bil yn briodol. Os yw hi’n credu, o ganlyniad i’r 
ymgynghoriad, fod angen eu newid, gellir cyflawni hynny drwy is-ddeddfwriaeth. 
(Pwyllgor Newid Hinsawdd, Amgylchedd a Seilwaith) 

Os yw’r Gweinidog yn penderfynu estyn y cyfnod o 52 wythnos yn unol ag adran 
56(2), rhaid i’r Gweinidog hysbysu’r Senedd drwy ddatganiad ysgrifenedig. Dylai’r 
Gweinidog gyflwyno gwelliannau yng Nghyfnod 2 i roi effaith i hyn. (Pwyllgor 
Newid Hinsawdd, Amgylchedd a Seilwaith) 

Dylai’r Gweinidog egluro pam mae angen adran 56(1)(b) a diwygio’r Bil i roi rhagor 
o fanylion am gyfyngiad y ddarpariaeth hon, a sut y bydd y cyfnod y cytunir arno 
yn cael ei gyhoeddi. (Pwyllgor Deddfwriaeth, Cyfiawnder a’r Cyfansoddiad) 

Dylai’r Gweinidog egluro pam mae angen y dull a fabwysiadwyd yn adran 56(2) o 
ran y pŵer i wneud cyfarwyddydau. (Pwyllgor Deddfwriaeth, Cyfiawnder a’r 
Cyfansoddiad) 

Dylid diwygio adran 56 i gynnwys manylion yr hyn y gall cyfarwyddyd a wneir o 
dan is-adran (2) ei gynnwys. Gellir diwygio’r Bil hefyd i gynnwys pŵer i wneud 
rheoliadau sy’n ddarostyngedig i’r weithdrefn gadarnhaol ddrafft sy’n galluogi 
diwygio’r rhestr hon. (Pwyllgor Deddfwriaeth, Cyfiawnder a’r Cyfansoddiad) 

Dylid diwygio adran 56 i’w gwneud yn ofynnol bod cyfarwyddyd a wneir o dan is-
adran (2) yn cael ei osod gerbron y Senedd, a bod datganiad i gyd-fynd ag ef i bob 
Aelod o’r Senedd. (Pwyllgor Deddfwriaeth, Cyfiawnder a’r Cyfansoddiad) 

Dylai’r Gweinidog egluro pam mae angen adran 56(3)(b), a dylai ddiwygio’r Bil i 
ddarparu rhagor o fanylion am y cyfyngiadau sy’n gymwys i’r ddarpariaeth hon, 
gan gynnwys yn benodol y cyfyngiadau o ran y cyfnod o amser a ganiateir ar gyfer 
rhoi cyfarwyddyd o dan adran 56(3)(b). (Pwyllgor Deddfwriaeth, Cyfiawnder a’r 
Cyfansoddiad) 

Dylid diwygio’r Bil i’w gwneud yn ofynnol i reoliadau sydd i’w gwneud o dan adran 
56(6) o’r Bil fod yn ddarostyngedig i’r weithdrefn gadarnhaol ddrafft. (Pwyllgor 
Deddfwriaeth, Cyfiawnder a’r Cyfansoddiad) 

Adran 57 

Dylid diwygio adran 57(6) i gyfyngu’r pŵer i’r hyn sy’n angenrheidiol ac yn unol â’r 
modd y mae’r Gweinidog wedi datgan y bwriedir defnyddio’r pŵer. (Pwyllgor 
Deddfwriaeth, Cyfiawnder a’r Cyfansoddiad) 

Adran 59 

Dylid diwygio adran 59 i’w gwneud yn ofynnol i ddatganiad a gaiff ei lunio o dan 
is-adrannau (1) neu (2) gael ei ddarparu i’r sawl sydd wedi ymgeisio am orchymyn 
cydsyniad seilwaith 

Rhan 6 – Gorchmynion cydsyniad seilwaith 

Adran 60 

Dylai’r Gweinidog egluro pam, mewn perthynas ag adran 60(6)(a) a (b), ei bod yn 
briodol i orchymyn cydsyniad seilwaith ddiwygio, addasu neu eithrio deddfiadau 
heb unrhyw graffu na gorolwg gan y Senedd. (Pwyllgor Deddfwriaeth, Cyfiawnder 
a’r Cyfansoddiad) 

Dylid diwygio adran 60 i'w gwneud yn ofynnol bod gorchymyn a wneir yn unol â'r 
adran yn cael ei osod gerbron y Senedd, a dylai fod datganiad i gyd-fynd ag ef i 
holl Aelodau'r Senedd. (Pwyllgor Deddfwriaeth, Cyfiawnder a’r Cyfansoddiad) 

Adran 82 

Dylid diwygio’r Bil fel bod yn rhaid i orchmynion a wneir o dan adran 82 sy’n creu 
trosedd fod yn ddarostyngedig i’r weithdrefn graffu gadarnhaol ddrafft. (Pwyllgor 
Deddfwriaeth, Cyfiawnder a’r Cyfansoddiad) 

Adrans 87 and 88 

Dylid diwygio adran 87 i’w gwneud yn ofynnol bod gorchymyn a wneir o dan is-
adran (1) yn cael ei osod gerbron y Senedd, ynghyd â datganiad i bob Aelod o’r 
Senedd. (Pwyllgor Deddfwriaeth, Cyfiawnder a’r Cyfansoddiad) 

Dylid diwygio’r darpariaethau sydd wedi eu cynnwys yn adrannau 87 ac 88 sy’n 
ymwneud â newid neu ddirymu gorchmynion cydsyniad seilwaith i gynnwys 
manylion y mesurau diogelu a fydd ar waith mewn perthynas â defnyddio’r pŵer 
yn adran 87(1) er mwyn sicrhau nid oes unrhyw ganlyniadau anfwriadol. (Pwyllgor 
Deddfwriaeth, Cyfiawnder a’r Cyfansoddiad) 

Dylid diwygio adran 88 i’w gwneud yn ofynnol i hysbysiad a ddyroddir o dan is-
adran (6) gael ei ddarparu i’r person a wnaeth gais yn wreiddiol am y gorchymyn 
cydsyniad Seilwaith (Pwyllgor Deddfwriaeth, Cyfiawnder a’r Cyfansoddiad) 

Adran 92 

Dylid diwygio adran 92 i gynnwys manylion yr hyn y gellir ei ystyried yn 
weithrediad nad yw’n “weithrediad perthnasol”. Gellir diwygio’r Bil hefyd i gynnwys 
pŵer i wneud rheoliadau sy’n ddarostyngedig i’r weithdrefn gadarnhaol ddrafft 
sy’n galluogi diwygio’r rhestr hon. (Pwyllgor Deddfwriaeth, Cyfiawnder a’r 
Cyfansoddiad) 

Rhan 7 - Gorfodi 

Dylai’r Gweinidog nodi’r cymorth a fydd ar gael i awdurdodau cynllunio lleol pan 
fo angen cymryd camau gorfodi. (Pwyllgor Newid Hinsawdd, Amgylchedd a 
Seilwaith) 

Dylai’r Gweinidog ystyried a ddylai darpariaethau ar “bwerau clo” neu “padlock 
powers” fel y’u gelwir mewn perthynas â hysbysiadau stop dros dro gae eu 
cynnwys yn y Bil. (Pwyllgor Newid Hinsawdd, Amgylchedd a Seilwaith) 

Dylai’r Gweinidog egluro mewn canllawiau y ffyrdd y gall y cyhoedd godi pryderon 
am ddatblygiad anawdurdodedig. (Pwyllgor Newid Hinsawdd, Amgylchedd a 
Seilwaith) 

Adran 115 

Dylai’r Gweinidog ddarparu rhagor o fanylion ac eglurder ynghylch pa 
weithgareddau na fydd hysbysiad stop dros dro o dan adran 115(1) yn eu 
gwahardd. (Pwyllgor Deddfwriaeth, Cyfiawnder a’r Cyfansoddiad) 

Part 8 – Supplementary Functions 

Dylai’r Gweinidog roi’r wybodaeth ddiweddaraf yn ystod y ddadl Cyfnod 1 ar 
drafodaethau ag ymgyngoreion, awdurdodau cynllunio lleol a rhanddeiliaid eraill 
ynglŷn â sut y gellir adennill costau’n llawn. (Pwyllgor Newid Hinsawdd, 
Amgylchedd a Seilwaith) 

Adran 121 

Dylid diwygio adran 121 o’r Bil fel bod manylion y swyddogaethau y cyfeirir atynt yn 
is-adran (5) y caniateir eu cynnwys mewn rheoliadau a wneir o dan is-adran (1) yn 
cael eu rhestru ar wyneb y Bil. Gellir diwygio’r Bil hefyd i gynnwys pŵer i wneud 
rheoliadau sy’n ddarostyngedig i’r weithdrefn gadarnhaol ddrafft sy’n galluogi 
diwygio’r rhestr hon. (Pwyllgor Deddfwriaeth, Cyfiawnder a’r Cyfansoddiad) 

Adran 122 

Dylai’r Gweinidog esbonio ei dealltwriaeth o ystyr prosiect o “sylwedd 
gwirioneddol” a lefel y ddirwy y gellir ei rhoi am drosedd o dan yr adran hon. 
(Pwyllgor Newid Hinsawdd, Amgylchedd a Seilwaith) 

Adran 124 

Pan fo Gweinidogion Cymru, yn unol ag adran 124, yn penderfynu dynodi dogfen 
yn ddatganiad polisi seilwaith at ddiben y Bil, dylai’r Gweinidog hysbysu’r Senedd. 
Dylai’r Gweinidog sicrhau bod y Senedd wedi ystyried a chytuno ar y ddogfen cyn 
y gellir gwned unrhyw ddynodiad o’r fath. (Pwyllgor Newid Hinsawdd, 
Amgylchedd a Seilwaith) 

Adran 126 

Dylid diwygio adran 126 o’r Bil i’w gwneud yn ofynnol i ymgynghori â Cyfoeth 
Naturiol Cymru, ac unrhyw gorff/person hysbys arall, ynghylch cais dilys am 
gydsyniad seilwaith. (Pwyllgor Deddfwriaeth, Cyfiawnder a’r Cyfansoddiad) 

Adran 127 

Dylai’r Gweinidog egluro manylion y “pethau” y gall fod yn ofynnol i awdurdod 
cyhoeddus eu gwneud yn unol â chyfarwyddyd a wneir gan Weinidogion Cymru 
gan ddefnyddio’r pŵer yn adran 127(1), a dylid diwygio’r Bil i nodi’r manylion hyn. 

Dylai’r Gweinidog ddarparu rhagor o fanylion ac eglurder ynghylch pam mae’r 
pŵer i wneud cyfarwyddydau yn adran 127(1) yn angenrheidiol, a pham nad yw’r 
gofynion statudol sydd i’w gosod ar awdurdod cyhoeddus wedi’u cynnwys ar 
wyneb y Bil. (Pwyllgor Deddfwriaeth, Cyfiawnder a’r Cyfansoddiad) 

Dylid diwygio adran 127 i gynnwys y rhestr o awdurdodau datganoledig 
perthnasol yng Nghymru y bydd yr adran yn gymwys iddynt. Gellir diwygio’r Bil 
hefyd i gynnwys pŵer i wneud rheoliadau sy’n ddarostyngedig i’r weithdrefn 
gadarnhaol ddrafft sy’n galluogi diwygio’r rhestr hon. (Pwyllgor Deddfwriaeth, 
Cyfiawnder a’r Cyfansoddiad) 

Dylid diwygio’r Bil fel bod y weithdrefn graffu gadarnhaol ddrafft yn gymwys wrth 
arfer y pŵer i wneud rheoliadau yn adran 127(4). (Pwyllgor Deddfwriaeth, 
Cyfiawnder a’r Cyfansoddiad) 

Adran 128 

Dylai’r Gweinidog egluro pam mae angen y dull a fabwysiadwyd yn adran 128(1) o 
ran y pŵer i wneud cyfarwyddydau. (Pwyllgor Deddfwriaeth, Cyfiawnder a’r 
Cyfansoddiad) 

Dylid diwygio adran 128 i gynnwys manylion yr hyn y gall cyfarwyddyd a wneir o 
dan is-adran (1) ei gynnwys. Gellir diwygio’r Bil hefyd i gynnwys pŵer i wneud 
rheoliadau sy’n ddarostyngedig i’r weithdrefn gadarnhaol ddrafft sy’n galluogi 
diwygio’r rhestr hon. 

Dylid diwygio adran 128 i’w gwneud yn ofynnol bod cyfarwyddyd a wneir o dan is-
adran (1) yn cael ei osod gerbron y Senedd, ynghyd â datganiad i bob Aelod o’r 
Senedd. (Pwyllgor Deddfwriaeth, Cyfiawnder a’r Cyfansoddiad) 

Adran 129 

Dylid diwygio’r Bil i’w gwneud yn ofynnol i reoliadau a wneir o dan adran 129(2) o’r 
Bil fod yn ddarostyngedig i’r weithdrefn gadarnhaol ddrafft. (Pwyllgor 
Deddfwriaeth, Cyfiawnder a’r Cyfansoddiad) 


